
Azərbaycan Respublikasında biometrik eyniləşdirmə sisteminin yaradılması üzrə
DÖVLƏT PROQRAMI

I. Ümumi müddəalar

Azərbaycan Respublikasında biometrik eyniləşdirmə sisteminin yaradılması üzrə Dövlət Proqramı biometrik məlumatları özündə əks etdirən yeni nəsl pasport-viza sənədlərinin hazırlanması, rəsmiləşməsi və nəzarəti üzrə dövlət sisteminin yaradılması (bundan sonra sistem) müasr təhlükəsizlik standartlarının harmonizasiyası ilə bağlı beynəlxalq təcrübəni nəzərə alaraq Azərbaycan Respublikasında tətbiq edilməsinin normativ-hüquqi, təşkilati, proqram-texniki və maliyyə-iqtisadi əsaslarını təyin edir.
Sistem özü-özlüyündə vahid məlumat-nexnoloji infrastruktur əsasında biometrik pasport-viza sənədlərinin hazırlanması, rəsmiləşməsi və nəzarəti pprosesində iştirak edən hüquq mühafizə orqanları və digər səlahiyyətli dövlət orqanlarının dövlət orqanlarının dövlət sərhədlərindən keçən şəxslərin etibarlı yoxlanılmasını təmin edəcək müasir informasiya texnologiyalarının tətbiqi və həmin orqanların qarşılıqlı əlaqələrinin təşkilatı və nizama salınmış birləşməsini ifadə edir.

Dövlət Proqramında biometrik pasport-viza sənədləri məfhumu altında aşağıdakılar nəzərdə tutulur.

-Azərbaycan Respublikası vətəndaşlarının ölkədən getməsinə və ya Azərbaycan Respublikasının hüdudlarına daxil olmanı həyata keçirmək üçün Azərbaycan Respublikası vətəndaşının şəxsiyyətini Respublika hüdudlarından kənarda təsdiq edən sənədlər (ümumvətəndaş pasportu, diplomatik pasport, xidməti pasport, dənizçi pasportu (dənizçinin şəxsiyyət vəsiqəsi));

-səlahiyyətli dövlət orqanları tərəfindən verilən və Azərbaycan Respublikasına daxil olmağa və onun hüdudlarından kənara getmək üçün Azərbaycanda daimi yaşayan vətəndaşlığı olmyan şəxsin şəxsiyyətini təsdiq edən həqiqi sənədlərlə və ya Azərbaycan Respublikasnda bu qismdə qəbul olunan sənədlər əsasında verilən viza, sonuncular bunlar ola bilər;
əcnəbiyə və ya vətəndaşlığı olmayan şəxsə Azərbaycan Respublikasında daimi yaşayış hüququnun təsdiqlənməsi üçün, həmçinin onların Azərbaycan Respublikasından azad çıxmalarına və Azərbaycan Respublikasına daxil olmalarına icazə verən vəsiqə;

qanunla müəyyən olunmuş qaydada Azərbaycan Respublikası ərazisində qaçqın hesab olunan əcnəbiyə verilən qaçqının yol sənədi, buna əsasən o Azərbaycan Respublikasından çıxa və ya daxil ola bilər.

Sistemin yaradılması müasir dövrdə beynəlxalq terrorizm, transmilli mütəşəkkil cinayətkarlığın doğurduğu yeni təhdidlər, habelə silah və narkotiklərin qanunsuz dövriyyəsinin, qyri-qanuni miqrasiysının artması qabaqlayıcı, adekvat tədbirlərin görülməsini və bu sahədə beynəlxalq əməkdaşlığın daha da genişləndirilməsini zəruri edir.

II. Sistemin yaradılmasının məqsəd və vəzifələri  
Yardılacaq biometrik eyniləşdirmə sistemi ənənəvi eyniləşdirmə üsulları ilə müqyisədə daha səmərəli sistem olmaqla dünyanın bir sıra dövlətləri tərəfindən qəbul edilmişdir.Biometrik eyniləşdirmə sisteminin tətbiq edilməsi özündə beynəlxalq standartlara cavab verən əhali haqqında vahid məlumat bazasının formalaşdırılmasını, biometrik pasportların, eyni zamanda şəxsi həyatın toxunulmazlığı hüququnun qorunmasını təmin edən milli və beynəlxalq standartların hazırlanması üçün zəruri şəraitn yaradılmasını ehtiva edir.

Sistemin yaradılmasının əsas məqsədləri aşağıdakılardır.

Azərbaycan Respublikasının milli təhlükəsizlik sisteminin təkmilləşməsi
biometrik pasport-viza sənədlərinin istifadəsi ilə qarşılıqlı razılıq əsasında Azərbaycan Respublikası vətəndaşlarının xarici ölkələrə çıxmasını və əcnəbilərin Azərbaycan Respublikasına daxil olunmasının təmini.
Sistemin yradılmasının əsas vəzifələri aşağıdakılardır:

şəxsiyyəti təsdiq edən sənədlərin saxtalaşdırılmasının və ya qanunsuz istifadəsinin qarşısının alınması tədbirlərinin görülməsinin köməyi ilə qanunsuz miqrasiyanın qarşısının alınması;

sərhəd nəzarətinin, həmçinin yeni nəsl biometrik pasport-viza sənədlərinin verilməsi və dövriyyəsinə nəzarətin effektivliyinin artırılması;

sərhəd və miqrasiya nəzarəti sahələrində, həmçinin kriminal və terror təzahürləri ilə mübarizə sahəsində istifadə olunan dövlət informasiya resurslarının təkmilləşdirilməsi və inteqrasiyası;

müasir mübarizə metodlarının və vəsaitlərinin istifadəsi hesabına yeni nəsl biometrik pasport-viza sənədlərinin saxtalaşmadan qorunmasının yüksəldilməsi;

qanunsuz miqrasiya, kriminal və terror təzahürləri ilə mübarizə sahəsində hüquq mühafizə orqanlarının dövlətlərarası əməkdaşlıq prosesində məlumat mübadiləsinin texniki imkanlarının təmin edilməsi;

əcnəbilərin və vətəndaşlığı olmayan şəxslər tərəfindən Azərbaycan Respublikasının qanunvericiliyi tələblərinə riayət olunmasına nəzarətin effektivliyinin yüksəldilməsi.

III. Sistemin yaradılmasının sosial əsasları.

Sistem yaradılarkən aşağıdakı şərtlərə riayət olunmalıdır:

şəxsiyyətin ləyaqətini alçaltmadan və sağlamlığa zərər yetirmədən vətəndaşların biometrik məlumatlarının qeydə alınması;

yeni nəsl biometrik pasport-viza sənədlərində olan vətəndaşların biometrik məlumatlarının yenidən istehsal etmək mümkünlüyünün istisna edilməsi;

sistemdə olan məlumatın məxfiliyinin təmini və onun yalnız yeni biometrik pasport-viza sənədlərinin həqiqiliyinin yoxlanıması üçün lazım olan məlumatlarla məhdudlaşdırılması.

IV. Sistemin yaradılmasının hüquqi əsasları

Azərbaycan Respublikasında yeni biometrik pasport-viza sənədlərinin tətbiq edilməsi üçün:

şəxsiyyəti təsdiq edən sənədlərdə biometrik məlumatların istifadəsinin mümkünlüyünü;

biometrik məlumatların qeydə alınması və vətəndaşlar haqqda məlumatın sonrakı avtomatlaşdırılmış emalı zamanı insan və vətəndaş hüquq və azadlıqlarının qorunması üzrə tədbirləri, həmçinin vətəndaşlar haqqda biometrik məlumatların qorunması sisteminə nəzarətin prinsiplərini;

yeni nəsl biometrik pasport-viza sənədlərinin hazırlanması, rəsmiləşməsi və nəzarətində iştirak edən hüquq mühafizə orqanların qarşılıqlı əlaqələri, səlahiyyət və məsuliyytlərin;

sistemdə olan məlumatların əldə edilmə qaydalarını;

vətəndaşlar haqqında yeni nəsl biometrik pasport-viza sənədlərinə daxil edilən məlumatın tərkibi və məzmununu, onun sənədləşmə, emal, qorunma, istifadə və müdafiə qaydasını;

sistemin istismarı məsələlərini müəyyən edən qanunvericilik və digər normativ hüquqi aktların qəbul olunması lazımdır.

Bundan əlavə, Azərbaycan Respublikasında yeni nəsl biometrik pasport-viza sənədlərinin tətbiq edilməsi üçün lazım olan biometrik məlumatların istifadəsi sahəsində beynəlxalq standartlara uyğun Azərbaycan Respublikası standartları işlənilməlidir.

V. Sistemin yaradılmasının təşkilati-texniki əsasları
Sistemin yaradılması aşağıdakı prinsiplərə əsaslanır:

sistemin genişlənməsi prosesində yeni nəsl biometrik pasport-viza sənədlərinin hazırlanmasına, rəsmiləşdirlməsinə və nəzarətinə mərhələli keçid;
yeni nəsl biometrik pasport-viza sənədlərinin hazırlanması, rəsmiləşməsi və nəzarəti sahəsində müəyyən funksiyalar yerinə yetirən mövcud sistemlərin inkişafı;

sistemin informasiya təhlükəsizliyinin kompleks təminatı;

yeni nəsl biometrik pasport-viza sənədlərinin yüksək texnoloji üsul və vəsaitləri ilə saxtalaşdırmadan qorunmasının təmin edilməsi;

sistemdə saxlanılan, emal olunan və ötürülən sənədləşmiş məlumata hüquqi qüvvə verilməsi üçün elektron rəqəmsal imzanın istifadəsi;

ümumvətəndaş pasportu, diplomatik pasport, xidmət pasport, daimi yaşayan vətəndaşlığı olmayan şəxsin vəsiqəsinə və qaçqının yol sənədi blanklarına vətəndaşlar haqqda məlumatın daxil edilməsinin mərkəzləşdirilmiş üsulunun istifadəsi;

sistemin məlumat-texnoloji təminatına rəhbərliyin mərkəzləşdirilməsi

hüquq mühafizə və digər səlahiyyətli orqanların sistemin məlumat resurslarına icazə verilmiş sanksiyalaşdırılmış telekommunikasiya vasitələrinin köməkliyi ilə operativ daxil olmasının təmini

sistemin biometrik eyniləşdirilməsinin beynəlxalq və milli sistemlər ilə qarşılıqlı əlaqəsinin təmini
şəxsiyyət haqqında məlumatların uçotu sahəsində digər dövlət məlumat sistemləri və resursları ilə qarşılıqlı əlaqənin təmini.

VI. Sistemin yaradılmasının maliyyə-iqtisadi əsasları

Yeni nəsl biometrik pasport-viza sənədlərinin hazırlanması, rəsmiləşdirilməsi və nəzarəti sahəsində öz funksiyalarını yerinə yetirən icra hakimiyyəti orqanlarının yeni avtomatlaşdırılmış məlumat sistemləri hazırlanması və mövcud <<Giriş-Çıxış>> avtomatlaşdırılmış məlumat-axtarış sisteminin (AMAS) inkişaf etdirilməsi daxil olmaqla, sistemin yaradılması üzrə işlərin maliyələşdirilməsi dövlət büdcəsindən olan vəsait hesabına həyata keçirilməlidir.
Lazımi büdcə xərclərinin həcmi və strukturu sistemin yaradılmasının maliyyə-iqtisadi əsaslarının hazırlanması mərhələsində müəyyən olunmalıdır.

VII. Dövlət Proqramının həyata keçirilməsi mexanizmi

Dövlət Proqramının həyata keçirilməsi aşağıdakı məsələlər öz həllini tapmalıdır:

Yeni nəsl biometrik pasport-viza sənədlərinin hazırlanması, rəsmiləşdirilməsi və nəzarəti üzrə Azərbaycan Respubliksının qanunvericiliyinin təkmilləşməsi, fərdi məlumatların avtomatlaşdırılmış emalı zamanı, şəxsiyyətin eyniləşdirilməsi, insan hüquq və azadlıqlarının qorunması üçün biometrik texnologiyaların istifadəsi;

yeni nəsl biometrik pasport-viza sənədlərinin qarşılıqlı tanınması və bu sənədlərdə olan məlumatın beynəlxalq informasiya mübadiləsi məsələləri üzrə Azərbaycan Respublikası tərəfindən beynəlxalq müqavilələrin bağlanması və reallaşması:

vahid məlumat-texnoloji infrastrukturun yaradılması və inkişafı əsasında yeni nəsl biometrik pasport-viza sənədlərinin hazırlanması, rəsmiləşməsi və nəzarəti sahəsində öz funksiyalarını həyata keçirən icra hakimiyyəti orqanları arasında qarşılıqlı əlaqəninin təkmilləşməsi. 

